
XVIII кылымда кыргыздар Чыгыш Түркстан, Цин им-

периясынын элдери менен социалдык-экономикалык жак-

тан тыгыз байланышта өнүккөн. Ушул багытта, бул ма-

селеге, бүгүнкү күндүн талабына ылайык методология бо-

юнча изилдөө жана ага обективдүү баа берүү актуалдуу 

маселе болуп саналат. Макалада кыргыз элинин XVIII кы-

лымдагы Чыгыш Түркстан, Цин империясынын элдери ме-

нен соода, дипломатиялык жана маданий байланыштары 

жөнүндө жаңы көз караштын талабына ылайык, совет 

доорунда жана постсоветтик мезгилде жарыяланган или-

мий эмгектердин негизинде маалыматтар берилет. Кыр-

гыздардын материалдык, руханий маданиятына жана чар-

балык түзүлүшүнө кыскача мүнөздөмө берилип, анын не-

гизги өзөгүн көчмөн чарбачылык түзгөндүгү тастыкта-

лат. Көчмөндөр чарбасы эмгектин эл аралык бөлүнүшүнүн 

жыйынтыгы болгон. Ал эми көчмөндөрдүн маданияты 

ошол чарбанын, тиричиликтин чагылышы. Анын негизинде 

материалдык жана руханий байлыкты жаратуу болгон. 

XVIII кылымдагы кыргыздардын соода-сатык иштери 

баяндалып, анда товар алмашуу натуралдык мүнөздө экен-

диги аныкталат. 

Негизги сөздөр: кыргыздар, соода-сатык мамилелер, 

маданият, мамилелер, чарба, соода-сатык иштер.  

В XVIII веке кыргызы имели тесные социально-эконо-

мические связи с народами Восточного Туркестана, Цинь-

ской империей. Изучение проблемы с новой методологии и 

её объективная оценка является сегодня актуальным воп-

росам. В статье представлена сведения на основе научных 

работ, опубликованных в советское и постсоветское 

время, в соответствии с требованиями нового видения 

торговых, дипломатических и культурных отношений кыр-

гызского народа с народами Восточного Туркестана, Цинь-

ской империей в XVIII в. Подтверждено краткое описание 

материальной, духовной культуры и экономического уклада 

кыргызов, ядром которых является кочевое хозяйство. Ко-

чевое хозяйство было результатом международного раз-

деления труда. И культура кочевников - отражение этой 

экономики и образа жизни. Он был основан на создании ма-

териального и духовного богатства. Описана торговая 

деятельность кыргызов в XVIII веке и выявлено характер 

торговли. 

Ключевые слова: кыргызы, торговые отношения, куль-

тура, взаимоотношения, XVIII век, хозяйство, торговля. 

In the XVIII century, the Kyrgyz had close socio-economic 

and political ties with the peoples of East Turkestan, the Qin 

Empire. The study of the problem with the new methodology and 

its objective assessment are today topical issues. The article pre-

sents information based on scientific works published in Soviet 

and post-Soviet times, in accordance with the requirements of a 

new vision of trade, diplomatic and cultural relations between 

the Kyrgyz people and the peoples of East Turkestan, the Qin 

Empire in the 18th century. A brief description of the material, 

spiritual culture and economic structure of the Kyrgyz, whose 

core is the nomadic economy, has been confirmed. Nomadic far-

ming was the result of an international division of labour. And 

nomadic culture is a reflection of this economy and lifestyle. It 

was based on the creation of material and spiritual wealth. The 

trade activity of Kyrgyz in the XVIII century is described and the 

nature of trade is revealed. 

Key words: Kyrgyz, trade relations, culture, relations, 

economy, trade. 

Киришүү. Кыргыздардын XVIII кылымдагы со-

циалдык-экономикалык жана саясий тарыхын, Чы-

гыш Түркстандын, Цин империясынын элдери менен 

соода, дипломатиялык жана маданий байланыштарын 

изилдөө тарых илиминде актуалдуу маселелердин би-

ри болуп эсептелет.  

Иштин максаты. XVIII кылымдагы кыргыздар-

дын башка элдер менен болгон мамилелерин жаңы 

концепциялардын негизинде бүгүнкү методология-

лык багытта изилдөө. 

Негизги бөлүк. Аталган доордо кыргыздардын 

чарбасы жана маданияты көчмөндүк цивилизациянын 

деңгээлинде болгон. Уруулук жана патриархалдык 

түзүлүш кыргыздардын руханий жана материалдык 

маданиятына терең таасир эткен. Көчмөн турмуш, 

жыл мезгилине карата жашоо, отурукташкан жашоо-

нун биротоло калыптанбагандыгы маданиятка өз таа-

сирин тийгизген.  

Советтик доордо ар бир элдин маданиятын ле-

ниндик окуу боюнча экиге: эзилген таптын – проле-

тардык жана эзүүчү таптын – буржуазиялык мадания-

ты болуп бөлүнгөн. Маданиятка мындай көз караш 

анын табиятын толук түшүнбөгөндүктөн келип чык-

кан жана маданиятты түзүүчүлөрдүн ата-тегине, жа-

шоо-турмушуна үстүртөдөн кароодон пайда болгон. 

Ошондой болсо да, маданиятты түзүүчүлөр табият 

берген таланттуу инсандар гана болбостон, интеллек-

туалдык кесипте иштөө мүмкүнчүлүгү бар катмардан 

чыгышкан. Маселени бул өңүттөн алып карай турган 

болсок, байыртадан эле кыргыздардын чарбачылыгы-

нын негизин мал багуу түзгөн. Мал чарбачылыгынан 

кийинки орунда дыйканчылык турган. Кыргыздарда 

мал чарбасынын өнүгүшүнө биринчиден, алар мекен-

деген жерлердин географиялык шарттары өбөлгө түз-

гөн. Экинчиден, мал багууга ата-бабалардан бери 

муундан-муунга өтүп, өркүндөп келген мал багуунун 

сырлары, салты, тажрыйбасы күчтүү болгон. 

Дыйканчылык Кыргызстандын түндүгүнө кара-

ганда түштүгүндө жакшы өнүккөн. Байыртадан эле 

отурукташып дыйканчылык менен кесип кылган өз-

бек, тажиктер менен коңшулаш жашаган ферганалык 

кыргыздар жер иштетүү маданиятын жогорку дең-

гээлде өздөштүргөн. Алар, дыйканчылыкта, дан эгин-

деринен тышкары күрүч жана пахта өстүрүшүп, өздө-

рүнүн керектөөсүнөн артканын товар катары сатыш-

кан. Ал эми, аңчылык чарбачылыктын бир түрү ката-

ры каралган. Кыргыздар чарбачылыктын бул түрүн 

байыркы доордон бери ата-бабалардан калган кесип 

катары уланткан. Кыргыздар аңчылыкты кошумча 

азык-түлүк, баалуу аң-терилерин табуу, жоокердик 

өнөрдү өркүндөтүү үчүн жүргүзгөн. 

Демек, кыргыздардын чарбачылыгынын негизин 

мал багуу, дыйканчылык жана аңчылык, чарба жүргү-

зүүнү камсыз кыла турган шарттын негизин түзгөн. 

Ошондой эле, кыргыздардын чарбасынын ийгилигин 

камсыз кылган экономиканын өнүгүшүн отурукташ-

кан дыйканчылыктагы коңшу элдер менен соода-эко-

номикалык байланышты үзбөй жүргүзүп турууга 

мүмкүнчүлүк берген. Мындай өз ара мамиледе болуу, 

башкача айтканда кол өнөрчүлөр, усталар менен соо-

дагерлердин ортосундагы мамилелер, объективдүү 

мыйзам ченеми менен байланыштуу эле. Соода көп 

учурда натуралдык алмаштыруу мүнөздө болгон. 

Көчмөн мал чарбачылыгы менен алек болгон кыргыз-

дар өнөр-жай товарларына, кийим-кечеге муктаж эле. 

Бул муктаждыктарды Ферганадан, Кашкардан, Кул-

жадан келген соодагерлер канааттандырган. Кыргыз-

дар өнөр-жай, өздөрү өндүрбөгөн азык-түлүк товар-

ларын малга, териге, кийизге, баалуу аң терилерине 

алмаштырып алышкан. Соода-сатыктын натыйжа-

сында көчмөндөр да, отурукташкан эл да көп пайда 

тапкан. Азия жана Европа өлкөлөрүн байланыштыр-

ган Улуу Жибек жолу Кыргызстан аркылуу өткөнү 

белгилүү. Бул жолдун нуктары аркылуу жакынкы 

өлкөлөр менен соода-сатык иштери жүргүзүлгөн. 

XVIII кылымда кыргыздар баштарынан оор мез-

гилдерди өткөрүп жатканына карабастан, бул соода 

жолдорун өз көзөмөлүнөн чыгарбоого умтулушкан. 

Изилдөөчү Д.Б.Сапаралиев архивдик материалдарга 

таянып, кыргыздардын XVIII кылымдагы Бухара хан-

дыгынын шаарларынан чыгышты карай Жаркент, 

Кашкар тарапка кеткен бардык жолдорду көзөмөлгө 

алгандыгын белгилейт. Ал мындай деп жазат: 

«…кыргыздар деп аталган буруттар Бухара шаарла-

рынан Яркенден жана Кашкардан бул жакка (Жунга-

рияга жана Россияга) кеткен бардык жолдорду торош-

ту» [1, 87-б.]. Соода кербен жолдорун көзөмөлдөп ту-

руу кыргыз уруу башчыларына жакшы пайда алып 

келген.  

XVIII кылымда кыргыздар Чыгыш Түркстанда-

гы Кашкар, Ак-Суу, Үч-Турфан, Жаркен шаарларына 

мал айдап келип, аңчылыктан тапкан аң-терилерин 

сатып турган. Алай менен Ат-Башынын жергеси гео-

графиялык жактан Кашкарга жакын болуп, ал жакка 

айдаган мал базарга этинен түшпөй жеткен. Кашкар-

дын базарында бир күндө 40 миң баш мал соодаланып 

турган [2, 231-б.]. Кыргыздар бул шаарлардан кол 

өнөрчүлүк буюмдарды, кездемелерди, азык-түлүктө-

рүн жүктөп келишкен. 

Каралып жаткан мезгилдеги кыргыздардын соо-

да иштеринде аны алдыга жүргүзгөн соодагерлер жа-

на сүткорлор дагы негизги ролду ойношкон. Соода-

герлер пайда көрүү үчүн жүк ташуучу арабалары ме-

нен көчмөндөргө келип, алар менен мурунтан убада-

лашып, акчаларын насыяга берип, ал товарларды ар-

зан баада сатып алышчу. Мисалы, Д.Айтмамбетовдун 

1955-жылы Жалал-Абад облусунун райондорундагы 

аксакал-информаторлордон чогулткан оозеки мате-

риалдарында төмөндөгүдөй фактылар бар: «…байлар 

өзүнөн арткан эгинди базарга сатуучу же кедейлерге 

көтөрмөгө (карызга) берүүчү. Ал көтөрмөнү келерки 

күзгү түшүмдө кайтарып берүү үчүн алышчу» [3, 4-

б.]. Кыргыздар менен Чыгыш Түркстандын элдери-

нин ортосундагы соода байланыштарында кыргыздар 

айдап барган малга карата төмөндөгүдөй салыктар 

мамлекеттин казынасынын пайдасына чегерилген. 

Мисалы, «…сырттан төлөнгөн салык 1/20, башкача 

айтканда 20 баш малдан 1 мал казнага түшкөн» [4, 91-

б.] Цин бийликтери Кашкардын тышкы соода байла-

ныштарын күчөтүү үчүн XVIII кылымдын 50-жылда-

рынын аягында сырттан кирген малга төлөнгөн са-

лыкты 1/20дан 1/30га чейин арзандаткан [4, 91-92-

бб.].  

Кыргыздардын аталган мезгилдеги коңшу мам-

лекеттер: Цин империясы, Жунгар хандыгы, Кокон 

хандыгы жана Фергана өрөөнүнүн элдери менен бол-

гон соода-дипломатиялык байланыштары XVIII кы-

лымдын экинчи жарымында тереңдеп, өзүнүн аппо-

гейине жеткен. 

Цин династиясы Чыгыш Түркстан, Орто Азия 

аймактарын оккупациялаган эмес жана аскер горни-

зондорун кармаган эмес. Бирок, калмактардан бошо-

тулган жайыттарды пайдаланганы үчүн кыргыздар 

Цин бийликтерине жыл сайын 100 жылкыдан 1 жыл-

кы же 1 кара мал жана 1000 койдон 1 кой берип туруу-

га милдеттүү болушкан [5, 8-б.] Жыл сайын бул са-

лыктарды чогултуп алуу үчүн кытай көпөстөрүн уза-

тышып чогуу жүргөн чакан аскердик топ, Чыгыш 

Түркстанга жана кыргыз кошундарына жөнөтүлгөн. 

Кытай көпөстөрү кыргыздардын жерлеринде соода-

сын кенен жайылтып, өз товарларын малга, териге, 

кийизге, баалуу аң терилерине алмаштырып алыш-

кан. Кыргыздар менен кытайлардын соода байланыш-

тары, кыргыздардын Кытай базарларында да актив-

дүү соода-сатык жүргүзүшү, эки тараптын тең пайда 

көрүшүнө шарт түзгөн. 

Ошону менен бирге, XVIII кылымдын экинчи 

жарымында кыргыздар үчүн Цин империясы тарабы-

нан иштелип чыккан режим калмактардын кыргыз-

дарга каршы жүргүзгөн экспанциялык эзүүсүнөн алда 

канча ийкемдүү жана жумшак экендигин байкайбыз. 

Цин империясынын мындай саясатын Кокон ханды-

гынан жана Орто Азиядагы башка хандыктардан чо-

чулап, кыргыздардан таяныч издегендиги жана ал 

мамлекеттердин көңүлүн Кокон хандыгына буруп, 

Кытайдан алаксытуу максатын көздөшкөн деп түшү-

нүүгө негиз бар. Ошондой эле, Цин Кытайы Синьз-

цяндын горнизондорундагы аскерлерди эт менен кам-

сыз кылуу маселеси тыкыр иштелип чыгып, мисалы, 

Үч-Турфанда Цин бийликтери горнизондогу өз сол-

даттарынын тамак-ашына 1 койду 5 лянга сатып 

алышкан [6, 50-б.]. Мындай арзан баада тамак – аш 

сатып алуу Кытай бийликтери үчүн кыргыздардын 

малын (кой, уй ж.б.) буга чейин болуп келгендей, 

Кытайдын Халхи ж.б. сырткы чек араларына айдатып 

жибергенге караганда бир кыйла пайдалуу болгон. 

Мындай пайдалуу соода жүргүзүүдөн тышкары Цин 

Кытайы кыргыздар менен соода мамилесине туруктуу 

мүнөздө жүргүзүүнүн дагы бир ыңгайлуу шартты 

кармагандыгында эле. Себеби, Цин бийликтери кыр-

гыздар менен туруктуу сооданы андан ары өнүктүрүп, 

анын натыйжасында Кытайдын чегинен тышкары 

(батыш тарапты көздөй) мамлекеттердин саясаты ж.б. 

иштери жөнүндө соодагерлерден тынымсыз кабар 

алып турушкан. 

Кыргыздардын Фергана өрөөнүнүн элдери, коң-

шу мамлекеттер менен жүргүзгөн соода, дипломатия-

лык жана маданий байланыштары жөнүндөгү кызык-

туу маалыматтарды Ч.Ч.Валихановдун «Записки о 

киргизах» деген эмгегинен кезиктиребиз. Ал мындай 

деп жазат: «…кыргыздардын соода иштери жана на-

туралдык товар алмашуусу алардын айылдарында 

жүргүзүлөт…алар жылкыны катуу баркташат. Ан-

дыктан Кулжа, Кашкар, Ташкент шаарларына жыл-

кыларын сатууга алып келишпейт. Бирок, алар Орто 

Азиянын соодасы мыкты өнүккөн Кашкар, Ош, Ко-

кон, Ташкент шаарларына жакын келип, боз үйлөрүн 

тигип отурукташат. Россиядан, Кашкардан жана Орто 

Азиядан чыккан соода кербендери ордого жайында 

жана кышында келип жайгашышат. Кашкардан ар 

кандай бышык сапаттуу тимпи кездемелерди алып ке-

лишет. Товарлардын бардыгы кытайлар тарабынан 

өздөрү үчүн пайдалуу болгон башма-баш койлордун 

санына жараша алмашылат» [7, 34-б.]. Бирок, кыргыз-

дар үчүн Кашкардын товарларына караганда орустун 

товарлары өтүмдүү болгон. Ошентсе да, орус көпөс-

төрү Коконго, Ферганага төмөнкү сорттогу, начар са-

паттагы товарларды алып келишкен. Орустар алып 

келген товарлардын ичиненен, темирден жана чоюн-

дан жасалган казандар ж.б. буюмдар өтө баалуу бол-

гон. Бул товарлардын бардыгы койлорго, букаларга, 

териге жана ар кандай мехтерге алмаштырылган. 

Жогорудагы фактылар, кыргыздардын Цин им-

периясы, Чыгыш Түркстандын менен гана эмес, Фер-

гана өрөөнүнүн элдери, Россия, Казакстан сыяктуу 

мамлекеттер менен дагы жүргүзгөн соода-сатык иш-

тери бийик деңгээлде өнүккөндүгүн далилдеп турат.  

Соода иштеринде товарлар жүктөгөн кербендер 

Фергана өрөөнүндө Кашкарга жана Афганистанга 

жол тартканда көбүнчө Кокондун жеринде багылган 

жылкыларды пайдаланышкан. Себеби, Кашкар менен 

Афганистандын жолундагы асман тиреген ашуулар-

ды жана тоолорду ашып өтүү төөлөргө кыйынчылык 

келтирген. 

Ошондой болсо да, Түркстан аймагында ысык-

суукка чыдамдуу эки өркөчтүү төөлөр багылган. Ал 

эми, Хивада бир өркөчтүү нар тукумундагы зор төө-

лөр багылган. Кокондун көпөстөрү товарларын жүк-

төп, кербендерге кошуу үчүн, өз менчигиндеги төө-

лөрдү багышкан. Ал эми, төөсү жоктору кыргыздар-

дан төөнү жалдап алышкан.  

Орус булактарында («Обозрение Кокандского 

ханства в нынешнем его состоянии») «Россияга жөнө-

түлгөн кербендерде төөлөргө 16дан 18 пудга чейинки 

жүк жүктөлөт» [8, 220-б.] - деп белгиленет. Кокон 

хандыгынын аймагында товарларды ташуу үчүн көч-

мөн уруулардан жалданып алынган эки өркөчтүү төө-

лөргө товарлар жүктөлүп соодасы өнүккөн шаарларга 

жөнөтүлгөн. Хандыктын аймагынан тышкары бир 

жумада жетчү шаарларга товарлар жылкыларга жүк-

төлүп, тоо арасындагы чыйыр жолдор менен Кашкар-

га жөнөтүлгөн. 

Биз жогоруда көрсөткөндөй, XVIII кылымдын 

аягында кыргыздардын коңшу жана Россия, Афгани-

стан, Чыгыш Түркстан менен болгон соода мамиле-

лери тууралуу Ч.Ч.Валихановдун эмгегинен кызык-

туу фактыларды алабыз. Автор кыргыздардын коңшу 

элдер жана Чыгыш Түркстан, Цин империясы сыяк-

туу мамлекеттер менен соода-сатык мамилелеринен 

тышкары, маданиятына (материалдык маданияты – 

Э.Т.) күнүмдүк турмуш тиричилигине, өнөр-жай, 

уруулук бөлүнүштөрү тууралуу жазган маалымат-

тары мазмундуу жана кызыктуу. 

Бул маселелерди иликтөөдө Ч.Ч.Валиханов кыр-

гыздардын жашоо-тиричилигинин маңызын төмөндө-

гүдөй түрлөргө бөлүп караган: кол өнөр, устачылык 

(промышленность – Э.Т.) көчмөнчүлүк: жашоо тири-

чилиги, курал жарактары, тамак-ашы ж.б. Автор кыр-

гыздардын жашоо-турмушун өз көзү менен көрүп 

жүргөндүктөн алардын турмуш-тиричилигине, жа-

шоо маданиятына кескин баа берет. Мисалы, ал мын-

дай деп жазат: «…кыргыздардын конуштары бири-

биринен алыс жана кол жеткис болгондуктан, азыркы 

күндө да жүздөгөн жылдар мурун кандай болсо дал 

ошондой көнүмүш малчылык турмушун башынан өт-

көрүп жатышат» [7, 35-б.] Ч.Ч. Валиханов андан ары 

оюн минтип улантат: «…бул жерде (кыргыздарда) 

өнөр жайдын жана сооданын белгилери жаңыдан 

башталып эң төмөнкү деңгээлде турат. Элде кедей-

кембагалдар өтө көп. Муктаждык, кедейлик өнөр жай 

менен сооданы өнүктүрө турган негизги шарт. Ошон-

дуктан, эл оокаттуу турмушка умтулуп, өздөрүнүн ка-

ра эмгеги менен жашайт. Кыргыздардын керектөөлө-

рү эң жөнөкөй. Алардын түшүнүгүндө байлыктын 

жеткен жери мал. Алар малдан өз керектөөлөрүнө жа-

раша эт, май, тери, тамак-аш, кийим-кече, кийиз ж.б. 

иштетип алат. Алардын болгон түшүнүгүндө кой соо-

да-сатыкта эквивалент катары болгондуктан, натурал-

дык чарбанын деңгээлинде гана ойлонушат. Ошон-

дуктан, алардын өнөр жай жөнүндөгү түшүнүктөрү 

жер айдап дан азыктарын өндүрүү жана натуралдык 

товар алмаштыруу менен чектелет» [7, 35-б.]. 

Ал эми кыргыздардын көчмөндүк турмушу, жа-

шоо-тиричилиги жөнүндө автор өз байкоолорун 

ыраттуу жана өтө ишенимдүү фактылар менен бекем-

деп, төмөндөгүдөй кызыктуу маалыматтарды келти-

рет. Мисалы: «…кыргыздар күнүмдүк турмушунда 

байлары дагы, кедейлери дагы жупуну жашашат. 

Кыргыздар өздөрү айткандай боз үйүнүн жупунулугу 

ата-бабадан бери келаткан адат-салты болуп эсепте-

лет» [7, 36-б.].  

Биз жогоруда белгилегендей, XVIII кылымдагы 

кыргыздардын жүргүзгөн чарбасы социалдык-эконо-

микалык өнүгүүсү, материалдык маданиятына жана 

руханий маданиятына терең из калтырган. Анын өзгө-

чө табияты мына ушунда турат. Кыргыздардын руха-

ний маданиятынын маңызы жана үлгүлөрү трансфор-

мациялык процесстердин негизинде кылымдардан 

кылымдарга өнүгүп отуруп, бизге чейин келип жетти. 

XVIII кылымдын маданиятын мына ушул көз караш-

тан алып караганда кайсы маданиятка кошуларын 

жана ошол руханий маданиятты этнос түзүүчү фактор 

катары кароого болобу деген түйүндүү маселе, бүгүн-

кү күндөгү талаш-тартыштуу проблемалардын бири 

болуп эсептелет. 

Маселени бул жагынан алып караганда, профес-

сор С.А.Аттокуров белгилегендей кыргыз мадания-

тын тиричиликтин бир түрү гана катары кароо тарых 

илиминде үстөмдүк кылууда [9, 129-б.]. Кыргыздар-

дын маданияты өзүнүн пайда болушу жана өнүгүшү 

боюнча байыркы көчмөндөрдүн цивилизациясы ме-

нен эриш аркак. Ошонун туундусу, бир бөлүгү. 

Жыйынтыгы. Ошентип, кыргыздарда үстөмдүк 

кылган чарбалык уклад жана патриархалдык – 

уруулук тиричилик алардын материалдык мадания-

тынын өзөгүн түзүп, көчмөн жашоочулукка ылайык-

ташкан. Материалдык маданият кылымдарды бойлоп 

отурукташкан коңшу элдердин маданияттарынын 

таасири астында белгилүү өзгөрүүлөргө учураган. 

Бирок, алар менен аралашып кеткен эмес. Өзүнчө-

лүгүн сактап калган. Аймактык жана уруулук жалпы-

лык эриш аркак болуп өсүп турган.  

Жалпысынан айтканда, руханий жана материал-

дык маданият кыргыз элинин касиетин камтыган, 

кыргыз этносунун калыптанган өзөгүн түзгөн.  

